
KAZÁKA BASÁLÉLÁ

 Nazalaki na kati ná mokengeli. Nalobaki…Nasengaki
ye lobi ábenga ngai. Mpe naye komona ete, na…

Mokolo mobimba, bambela ezalaki te, mpe namilobelaki: “Ee,
nazomituna likambo yango nini? Eloko moko ezali…Makambo
nyonso ezali mpenza kimia.” Nsima na mwa ntango, Ndeko
mwasi Wood ayaki ná bambela. Telefone na ngai ezalaki na
mbeba, boye, soki moko na bino abéngaki, telefone ezalaki
kolela, kasi ezalaki koyókana te kuna, boye, mbeba ezalaki
na standard na yango. Babongisaki yango pene na ngonga ya
mwambe lobi na mpokwa, to ntango mosusu mwa moke liboso
na yango, mpe, telefone yango, bambéla ekómi koleka sikawa.

2 Tozali na esengo ya kozala na losambo na ntongo oyo. Nazali
na rhumemoko ya makasi, na momesano, nazuaka yango ntango
nazongaka awa. Natambolaki na kati ya neige, kino na loketo,
mpe naláli libanda na butú. Nakanisaka yango ata moke te, soki
nazali mosika na awa, kasi koleka kaka ngomba wana, na New
Albany, nde nyonso oyo osengeli kosala: kokóta na lobwaku oyo,
na nsima nazuaki rhume yamakasi.Mpe ezali…nayebi te, eloko
moko ezalaka awa na lobwaku yango, oyo esalaka ete pression
ézala ntango nyonso na nsé. Ezali na nsémpenza,mpe eyókanaka
mpenza ná ngai ata moke te.

3 Sikawa, tozali na esengo ya kozala na ndako-a-nzambe,
ndenge nauti koloba, mpe kozala koyóka molingami mokengeli
na biso kobondela Nkolo Yesu mpo na biso. Mpe—mpe koyoka,
ezali mawa, koyoka ete bato mingi bazali na bokono ná bosenga,
mpe komona ndenge zábolo atomboki mpe azali kosala ete bato
nyonso bábéla.

4 Mpe mama moke moko atelemaki na nsima kuna, mpo na
ndeko na ye ya mwasi, mpe nayebi ete Ndeko mwasi Sauer kuna,
azalaki elongo ná ye. Monganga azóngisaki ye na ndako mpo
ázela liwa sikawa. Kasi azali kokóba kondima ete akobikisama.
Mpe azali kobela makasi, makasi mpenza. Mama-bokilo na
ngai, ndenge moko, akómi na mibu ntuku nsambo sikawa. Azali
kobela makasi mpenza. Mpe na ntembe te, bokono ezali mingi
na etúka mobimba. Mpe Molimo Mosanto azali zinga-zinga na
etúka, bomoni, azali kobikisa bokono na biso, soki tokoki bobele
kozwa ngolu liboso na Ye.

5 Sikawa, lokola mongongo na ngai ezali kosala mpasi, mpasi
te, kasi ezali malamu te, nakomeka koteya te, kasi kaka kosolola
ná bino mwa moke na ntina na Liloba, nsima na yango kobanda
kobondela mpo na babeli, ndenge nalakaki. Kasi liboso na oyo,
nalingi kopesa mayebisi ya mayangani mosusu. Ngai…

6 Na mayangani na ngai, bato mosusu basílá kotelemela ngai
mpo na…kotelemela te, kasi kaka mwa kozanga kosósola.
Mpe mbala mingi, na—nazángaka nzela ya kopanza nsango ya
mayangani na ngai, ndenge—ndenge bandeko mosusu mingi
na elanga, bazalaka na yango, ndakisa radio ná télévision, ná
bazulunále mpe bongo na bongo. Na yango boye, ee, moto moko
akoki koloba: “Ndeko Branham akozala awa.” Sikawa bapesi
liyebisi ete nakozala na bisikamisato nampóso oyo, kaka lelo, na
bisika misato ekeseni. Moko na Kentucky, mibale na Californie,
na boyebi na ngai. Mpe okoki kosala eloko te mpo na yango,
mpo nazali na nzela mosusu te, oyo eyebani, na bongo ekómisaka
likambo yango mwa mpasi.
7 Mpe, iyo, soki esalemi ete moto moko ya pembeni ya
Madisonville, Kentucky, azali awa, bapesaki liyebisi ete
nakozala kuna na mpóso eleki, kasi nayebaki eloko moko te na
ntina na yango. Mpe nazongaki awa, nzokande ba—bapesaki
liyebisi yango; mpe ndeko oyo asalaki yango, nkombo na ye
Epley, to, nabanzi yango nde nkombo na ye, asalaki yango
ná kondima nyonso ya malamu. Abéngaki ngai mpe atunaki
soki tokokaki koleka kuna mpo—mpo na kozala lipamboli
mpe kozua lipamboli ya bato na ye. Mpe abengaki. Nayebisaki
ye átuna Ndeko Moore. Boye, na nsima nasengelaki kosala
mobembo. Nayebisaki ye ete nasengelaki kosala mobembo
mokolo yango. Ee, Ndeko Moore abósanaki koyebisa moto
moko, mpe ntango…to koyebisa ngai, to koyebisa mwasi na
ngai, boye, nazalaki na Idaho, nautaki kozonga, mpe liyangani
esilaki kobanda.
8 Boye, na bongo namonaki, na ntango wana, ete uta na
Louisiane, tokokoka te kobongisa makambo oyo ekosalema
awa. Boye, nazuaki mokano ya kobongisa yango ngai moko,
kobongisa mayangani na ngai moko, na lolenge ete mayangani
na ngai…Nazali mwa…Oh, nayebi te, nakanisi ete koyambola
ezalaka malamu mpo na elimo. Bokanisi bongo te? Nazalaka
mpenza goigoi na makambo oyo. Mpe kopesa nzela na moto
nyonso, ata na esika nini, kotika yango étambola na mpwasa.
Mpe namoni ezosunga te. Nsima na ntango molai, otii…
Osengeli kozala na mabongisi moko boye mpo na yango. Sikawa
nazomeka kosala mabongisi yango.
9 Mpe na—mpe nazokende komona Mme Arnold. Na…Ezali
na mobali moko awa na Louisville, azalaki malamu mpenza,
ntango nazalaki kosala mayangani awa, nkombo na ye Ndeko
Burgum. Mpe azalaki na mposa ya—ya mpokwa moko to mibale,
ya mayangani. Nakomona Teddy moke na ye, nabanzi, Teddy
Arnold, na ntango moko boye, na mpóso oyo.
10 Nsima na yango, mokolo ya mpóso ná ya Lomingo, soki
nakokoka, soki Nkolo alingi, nalingi kozala na Madisonville.
Bazalaki na batei ntuku mibale na mitano to ntuku misato
kuna. Bango nyonso bafandaki kuna, bamosusu bautaki…

Moko autaki na kilometre koleka nkama motóba to nkama
nsambo. Ee, moto moko te azalaki kuna, boye tozalaki kuna
te, mpe ezalaki mpenza fóti na ngai te, kasi ngai…kasi ezali
kaka mpo na kozanga kosósola, to kozanga kobenga ye. Mpe
nakomeka kozala kuna na nsuka yampóso oyo, sokiNkolo alingi.
11 Na bongo, namokolo yamitano kino namotoba, nakozala na
Brooklyn, New York. Nsima na yango, kobanda wana, namokolo
ya zomi na minei, zomi na mitano, mpe zomi na motoba, na
Parkersburg, West Virginia. Nauti kobongisa mayangani mibale
yango lobi na mpokwa mpe na ntongo oyo. Sikawa, Charlotte,
na Caroline ya Sudi, ezali na liste yango, kasi nayebi te. Bongo
nde, eleko ya baféti ekobanda.
12 Na nsima tokokende na Libongo ya Westi, epai bazali
kobongisa mayangani na—na auditorium moko ya monene.
Sikawa, oyo ezali—ezali mayangani ya mike, lokola na école
secondaire mpe bisika ya ndenge wana. Oyo kuna na ngambo ya
Libongo ya Westi ekozala mayangani ya—ya bingumba mibale,
lisanga ya bingumba ya Oakland ná San Francisco.
13 Nsima na yango, batíndami ya Phoenix, lokola Ndeko
Roberts akoki kozala kuna te namobu oyo, nasengeli kozua esika
na ye, tóloba, na Phoenix, na—na mayangani ya etúka mobimba
ya Maricopa. Ezali makasi oyo tosali elongo.
14 Mpe bóbondela mpo na ngai mpo na—nasengeli na yango.
Mpe nasósoli ete mbala nyonso oyo kondima ebandaka komata,
zabolo atálisaka mandóki nyonso ya lifelo ngambo na yango,
boye, bomoni, boye ekómisaka makambo makasi mpenza.
15 Boye, na ntongo oyo, mpo na kobondela mpo na babeli,
nalingi kotánga eteni ya Liloba ya Seko ya Nzambe, mpe koloba
mwamoke kaka longwa naMakomi, na nsima kobondelampo na
babeli. Oh, nalingaka mpenza koloba na ntina na Ye! Bino mpe,
boye te? Nalingaka mpenza koloba na ntina na Ye.
16 Sikawa nalingi kotánga na Biblia, na Mikonzi ya Mibale
mokapo ya 2, molongo ya 12, eteni na yango.

Elisa amonaki yango, mpe…agángaki ete, Tata na
ngai, tata na ngai, likálo ya Yisalaele mpe batambolisi
na mpunda na yango.

17 Sikawa, lokola e—eteni, to motó ya liteya, nalingi kolobela:
Kazaka Basálélá. Boye, tika ete Nkolo ábakisa mapamboli na
Ye wana tókosolola na bino na ntongo oyo. Mpe bózala kati na
mabondeli mpo na biso.
18 Na eleko oyo na ntango ya bokonzi ya Yisraele na mboka
na bango, Yisraele ekómaki ekólo, ezalaki ekólo moko ya nguya,
mpe ezalaki eleko moko ya mwa kimia na ngámbo ya mapinga
na bango. Kasi na—na ngámbo na yango ya molimo, e—ezalaki
ntango moko boye ya—ya bomekoli. Soki totali na kati ya
Kondimana na Kala, tokoki ntango nyonso komona bandakisa

ya makambo oyo ezali kosalema lelo. Ntango nyonso, na Biblia,
makambo oyo ezali kosalema sikawa, ezali kaka bosolo ya oyo
esalemaki na ebandeli.
19 Sikawa, Buku ya Genese nde ebóti makambo nyonso oyo
ezali na mokili lelo. Ezali na eloko moko te na mokili, oyo
ezangaki kobanda na Genese, mpo ezali ebandeli. Kuna nde
epai ba-système nyonso ebandaki. Na Genese nde makambo
nyonso oyo ebandá, ebandaki. Mpe Lingomba ya solo ebandaki
na Genese. Mpe mondimi ya lokuta abandaki na Genese. Mpe
botioli ebandaki na Genese. Genese ezalaki ebandeli.
20 Sikawa, na ntango ya bokonzi ya Eliya, to ntango Eliya
alekaki awa na mokili, azalaki mosakoli ya Nzambe mpo na
ngonga yango.
21 Mpe Nzambe Ye moko amítikelá ata moke te na mokili
kozanga motatoli moko. Nzambe, na ntango nyonso, epai moko
boye, na esika moko boye, azalaka na moto moko oyo Akoki
kotia maboko na Ye likolo na ye, ye oyo akozala motatoli. Boye,
soki Asalaki bongo, uta na Genese, na ebandeli, na ntembe te,
na esika moko boye, Nzambe azalaka na moto oyo Akoki kotia
loboko na Ye likolo na ye sikawa, mpo A—Azali…na moto kaka
moko te sikawa, Azali na bato mingi oyo Akoki kotia loboko na
Ye likolo na bango, mpo tokómi na—na ntango ya kosangana,
ntango ya kobuka mbuma.
22 Genese ezalaki ntango ya kolóna mombóto, mpe na mibu
nkóto motoba oyo, ezalaki ntango oyo mbuma ezali kokomela.
Sikawa momboto yango esili kokóma momboto yango moko.
Elekaki lisusu na folólo, mpe longwa na folólo kino na—na
mbuma. Sikawa ekómi ntango ya kosangana, ntango ya kobuka
mbuma, mpo na biloko minene nyonso oyo ebandaki, Lingomba
ya solo oyo ebandaki na Genese ekómi na ntango ya mbuma,
mbuma ya Molimo. Mpe motemeli-na-Klisto oyo abandaki na
Genese, akómi na ntango ya mbuma na ye. Mpe tokómi mpenza
na ntango ya nsuka ya eleko nyonso ya mokili oyo, e…ya biloko
ya kufa. Mpe tokómi…Ezali ntango ya motuya koleka oyo moto
nyonso, to moto nyonso oyo asílá kozala na bomoi na bileko
nyonso, ezali ntango oyo. Ezali ntango moko ya koningana. Ezali
ntango moko ya mobulu mpo na basumuki, kasi ezali ntango
moko ya malamu mingi mpo na Baklisto, mpo toyebi ete tozali—
tozali kokanga bisaka, to kosangisa mwa makasi ya nsuka, mpo
na kozonga na Ndako mpe kokutana na Nkolo.
23 Sikawa bato, lelo, soki otambwisi miso mpe omoni mpasi
ná mawa mingi oyo ekólo ezali koleka na yango, epai wapi…
Eleki mwa bampokwa, nazalaki kosolola ná moto moko, azalaki
moko na basinzili awa oyo basénzelaka, mpe balobaki: “Ndeko
Branham, gouvernement euti kopesa biso mitindo ete tópesaka
lisusu bato toli ata moke te ete bálalaka pembeni ya…mosika
na lininísa, na nsé, soki bombe ebeti, ete bákitaka ata moke te



KAZÁKA BASÁLÉLÁ 5

na cave, mpo bombe oyo ya sika, oyo bakoki kokamba na radio
longwa na Moscou kino na Balabala ya Minei na Louisville,
mpo ébeta na balabala mpenza, soki babwaki yango, ezali na
biloko na kati na yango, oyo epanzanaka, mpe bakoki komema
yango na kilometre nkóto ebele, nkóto ebele, kokamba yango
na minzoto ná radar, mpe kobwaka yango mpenza na Balabala
ya Minei na Louisville, longwa na Moscou, na Russie, mpe
ntango ekobeta kuna, bakozala na ntina te ya kosalela mpépo
to eloko mosusu, kaka kotinda yango awa, mpe ekokita mpenza
wana, mpe ekotimola libulu na mabele, ya monene, ya bozindo
ya metre ntuku mitano na misato, na kilometre carré ntuku
misato na libwa na zinga-zinga, kilometre carré ntukumisato na
libwa.” Likambo ya kosala ezali te, bobele komilengela mpo na
kopumbwa na likolo, yango nde likambo bobele moko ya kosala,
ntango bantango yango ekoya.
24 Bókanisa naino, bakoki kobwaka yango ntuku mitano, to
mokama, na mbala moko, soki balingi. Nyonso ekosila, na
miníti…Nabanzi ete ezali miníti ntuku motoba to ntuku
mwambe, to pembeni na yango, to seconde—seconde, kútu,
kolongwa kuna kino awa, mpo na kolimwisa likambo yango
na mobimba. Eloko moko te ekotikala katikati na Louisville
ná Henryville, mpe katikati na Louisville ná—ná Bardstown, to
kuna, kaka libulu moko na mabelé, ná putulú mingi kati na
yango. Kaka yango nde ekotikala, na bisika oyo ekobetama, na
ba-kilometre na ba-kilometre na ba-kilometre ekozika mosika
koleka wana. Mpe ntango moko ekozala kokweya kuna, mosusu
ekozala kokweya esika mosusu, mpo na kokutana ná yango.
25 Nazali na esengo mingi ndenge biso tozali na Ekimelo.
“Nkombo ya Nkolo ezali Ndako molai ya nguya, moyengebene
akokima Kuna mpe akobika.” Ata ba-bombe boni to biloko
mosusu boni…Biso tobátelami Kuna. Boye, mokili ná
mosumuki, baoyo bazali na Ekimelo yango te, to Esika ya
komibatela yango, ekozala ntango ya kosukuma. Nabanzi
ete, soki nazalaki Moklisto te, nalingaki kobela liboma, na
kokanisaka makambo oyo ekoki kosalema ata na ntango nini.
Ná ndako oyo etondi na bana mike, mpe nyonso wana, nalingaki
koyeba te likambo ya kosala. Kasi nazali na esengo mingi ete
nakoki kotelema na ndako na ngai mpe kotalisa bango Ekimelo
oyo bombe moko te ekoki kobeta yango, to eloko mosusu te, na
nsé ya Mapapu ya kobatelama ya Nkolo Yesu. “Na nguya te,
na makasi te, kasi na Molimo na Ngai,” ndenge Nkolo alobi.
Bomoni? Yango nde kobatelama na biso.
26 Mpe ezali mpenza ntangomonenempe ya nkembo, ya koyeba
ete masumu, ná bitumba mpe mimekano nyonso ya bomoi
ekosila kala mingi te. Nyonso ekosila moko na mikolo oyo, mpe
tokozonga na Ndako mpo na kozala elongo ná Nkolo. Sikawa,
ntango oyo etikali ezali mpo na koteya Nsango-malamu mpe
kokótisa na Ndako monene oyo, ebele na bato nyonso oyo tokoki

kokotisa.
27 Lisusu, wana tozali komona ndakisa ya liteya na biso lelo,
ya Eliya, na ntango ya bokonzi na ye, ye…to, koleka na ye na
mokili, ee, azalaki moto moko monene, moto ya nguya. Nzambe
azalaki kosalela ye na lolenge ya nguya, ná nguya monene.
Mpe tomoni ete na ntango yango, ezalaki na bamekoli oyo
bazalaki komeka komekola Eliya, baoyo bazalaki komeka kosala
makambo moko oyo Eliya azalaki kosala.
28 Na bongo, tozali komona likambo yangomoko lelo; bomekoli
ya Boklisto, bato oyo bazali komeka kosala makambo lokola
Baklisto, oyo bazali komeka komikómisa Baklisto. Bokoki
kosala kosala yango te. Nzambe nde asengeli kosala yango.
Bobele Ye nde Akoki kosala yango.
29 Na bongo, basalaki eteyelo moko, mpe babengaki yango
“eteyelo ya basakoli.” Bango nyonso bakendeki na eteyelo ya
basakoli, mpe bayekolisaki bango. Mpe nakoki kobanza ndenge
batei nyonso oyo bazalaki kuna, bazalaki kolata kazaka lokola
oyo Eliya azalaki kolata. Nakoki kobanba ete bazalaki komeka
komekola mongongo na ye, elobeli na ye. Mpe—mpe ndenge
azalaki komitalisa, moto nyonso azalaki komeka kosala ndenge
moko, mpo Eliya azalaki moto monene oyo Nzambe azalaki
kosalela.
30 Mpe tozali komona likambo yango moko lelo. Nazalaki
koyoka emission moko na radio, kala mingi te. Bakómi na ba-
Billy Graham na etúka oyomobimba, uta ntango Billy azalaki na
Louisville. Bato nyonso bakómi komekola likambo yango moko,
bakómi kosanola suki na bango lokola ye, tóloba, mpe—mpe
kolata lokola ye, ná mongongo moko lokola ya ye, mpe bongo na
bongo. Kasi bokoki kosala bongo te. Bosengeli kaka kozala oyo
bozali mpe oyo Nzambe asálá ete bózala. Ya solo. Boye, tomoni
ete, ntango mosusu, esalemaki ndenge moko na mikolo wana.
31 Sikawa, ntangoNzambe amonaki, amonaki liboso etemikolo
ya Eliya ekómaki ya kotánga, ete atikalaki na ntango boye awa
na mokili, ndenge ezalaka na moto nyonso, na bongo Alingaki
kobongisa moto oyo akozua esika ya Eliya. Mpe ntango Asalaki
bongo, Nzambe abengaki mobali oyo. Azalaki na likindo moko
te, ntango Abengaki ye. Azalaki kobalola mabelé na elanga, ná
ngombemibale oyo bakangisi, azalaki kosalamosala, to kobatela
mama ná tata na ye. Mpe Nzambe abengaki ye mpo na kozua
esika ya Elisa, to ya Eliya.
32 Ntango mosusu bato mingi kati na baoyo bazalaki na eteyelo
yango bazalaki kokanisa ete, na ntembe te, bango nde bakozua
esika na ye, ete bakolata kazaka na ye ntango akosilisa kolata
yango.
33 Kasi, Nzambe nde abéngaka. Nzambe nde aponaka. Nzambe
nde avotaka. Nzambe nde atiaka na molongo. “Nzambe asilá
kotiá kati na Lingomba: bamoko bantóma; bamosusu basakoli;

bamosusu balakisi; bamosusu ba-évangeliste; mpe bakengeli.”
Nzambe asalaka yango, Ye moko. Biso tokoki kokómisa nsuki
moindo to mpembe te, tokoki mpe te kobakisa eloko moko na
molai na biso, na mitungisi na biso. Nzambee, na ngolu na Ye
oyo ezangi nsuka, na nzela ya kopona na Ye mpe na boyebi-
makambo na Ye liboso, atiaka makambo yango na molongo, mpe
likalo moko na moko esalaka ndenge esengeli mpenza. Nasepeli
na yango.
34 Nalingaki kozala moto oyo alembi nzoto, na ntongo oyo, soki
nazalaki kondimela te likambo ya koponama mpe kobengama
na Nzambe. Soki nazalaki kokanisa ete nsuka ya mokili oyo
ekotalela nguya ya moto, ná bwanya ya moto, ná Conseil des
Quatre, ná ONU, ná baoyo batángaka ata moke te Nkombo
ya Nzambe, nalingaki kozala moto oyo alembi nzoto, kasi
natálelaka yango te mpo na koyeba nsuka ya makambo.
35 Natángi na nkasa ya Buku ya kala oyo awa, epai wapi
Nzambe akomaki Yango, mpe nyonso ekosalema mpenza-
mpenza ndenge Alobaki yango, mpe esili nye. Boye, eloko bobele
moko oyo ngai nasengeli kosala ezali te kozala na molongo ná
bango, kasi kozala na molongo ná Kalvari. Bózala na molongo
ná Nzambe, bózala na molongo ná Liloba na Ye, bótikála kati na
Liloba na Ye. Ata emonani ndenge nini ete ekozala lolengewana,
ekozala ndenge Nzambe akani yango ézala. Ekoki kozala ndenge
mosusu te. Mpamba te, lokola Azangi-nsuka, Ayebaki nsuka uta
ebandeli, mpe Asalaka ete nyonso étambola mpo na masánzoli
na Ye. Ya solo.
36 “Makambo nyonso esengeli kotambola elongo.” Nyonso
esengeli kozua lolenge mpe esika na yango. Oh, la la! Oyo
wana epesaka mpenza mpiko na Moklisto! Eloko moko te
ekoki kotambola mabe. Kútu, ezali etumba na biso te; ezali ya
Ye. Ezali bwanya na biso te; ezali ya Ye. Eloko bobele moko
oyo tosengeli kosala ezali kotia kondima ná motema na biso
kuna, kofanda kimia mpe komona nkembo ya Nzambe, komona
ndenge Ekendeke elongo na esika na Yango, mpe ndenge likalo
moko na moko ekendeke liboso. Ekoki kopalangana ngámbo
na ngámbo, kasi Ekendeke mpenza na esika na Yango mpenza
ntango Nzambe alobi Liloba.
37 Ayebaki nsuka uta ebandeli. Ayebaki nani Akopona.
Ayebaki ete Elisa akozua esika ya Eliya, liboso mokili ésalema.
Nyonso esengeli kotambola mpenza ndenge esengeli.
38 Mpe tomitungisaka mpo na balingami na biso, mpe bongo
na bongo: “Bakotikáláká nde kokóto mokolo moko?” Bankombo
na bango, soki ekomámá na Buku ya Bomoi ya Mwana-mpate,
liboso na kozalisama ya mokili, bakokende mpenza kino kuna.
Yango eloko bobele moko oyo akoki kosala. Tozali kopesa litatoli
mpe kongengisa Pole. Nzambe asalaka yango, Ye nde amemaka
Yango epai na bango.

39 Sikawa bótala Eliya, kuna, nsima na ye kobwaka elamba na
ye likolo na ye, mpe komekisa ye yango. Na elobeli mosusu, Eliya
mosakoli, oyo azalaki na kazáka ya Nzambe na mapeka na ye,
ayaki wana mpe atiaki yango likoló na Elisa, mosali-bilanga,
mpo átala soki ekokoka ye. Mpe ezuaki ye pene na mibu zomi
mpo na kobóngwana, mpo ákoka na kazáka yango.
40 Boyebi, na momesano, Nzambe akotisaka biso na atelié mpe
apapaka biso. Sikawa, Abóngolaki kazáka na ye te mpo ékoka
Elisa; Atindaki Elisa ákoka na kazáka yango. Mpe yango nde
eloko oyo Azali kosala lelo. Azali kobongola biso mpo tókoka
na kazaka yango, ezali te kazaka ékoka biso. Mbala na mbala
tolingaka nde kazaka yango ékoka biso, kasi tokoki kosala bongo
te. Osengeli (komitika ete) óbóngolama, yomoko, mpo na kazaka
yango. Ezali kazaka yaNzambe,mpeAsálá yango ya kobonga be.
Biso nde tosengeli…Asengeli komema biso na mosanda wana,
kosala ete kazaka yango ékoka biso.
41 Boye, tokoki kobonga be te, biso moko. Toyebi ete tokokoka
te. Nzela ezali te mpo tóbonga be, kasi nzokande, Alobaki
ete tóbonga be. Boye, kasi, oyo Asalaki ezali ete, Apesaki
mbeka moko mpo na bolimbisi na biso; Nkolo Yesu Klisto
ná boyengebene na Ye. Na yango nde kobonga be eyaka; na
kobosanaka bosantu ya biso moko, tozali ata na yango te; ná
makanisi na biso moko, oyo esengelaki mpenza kozala te. Kasi
tozali kopema mpenza likoló na mosala oyo esílá kosalema ya
Nkolo Yesu. Nzambe atindaki Ye na mokili, mpe ezalaki kati na
Ye ete biso tópema.
42 Bótala, na mibu nyonso wana, na boyebi na biso, azalaki
kaka na libatisi moko wana, ya kazaka oyo batiáká likoló na ye.
Kasi na kati ya mibu yango, Nzambe asilaki kobongisa ezaleli
ya moto yango na lolenge ete, nsima na kobéngama na ye, ákoka
kokóta na kati ya kazaka yango mpe ákóma mosali ya Nkolo.
43 Boye, ntango Eliya akatisaki na ngambo mpe abwakaki
yango likoló na ye, mpe bandaki kokende na ngambo ya Gilgale
ná bisika mosusu mingi oyo bazalaki kokende, na eteyelo ya
basakoli, na nzela na bango, wana bazali kosala mobembo.
Mpe, sukasuka, Eliya azalaki koluka kosala ete Elisa ázonga.
Bomonaki yango? Koluka kosala ete ázonga. Alobaki: “Ngai…”
Na elobeli mosusu: “Ntango mosusu nzela ekozala mwa mpasi
mingi mpo na yo, mwana. Ntangomosusu ekozala namwa nkaka
mingi mpo ótambola kati na yango.”
44 Boyebi, esika oyo Eliya azalaki, ezalaki nzela semba. Mpe
esika nyonso oyo mosali ya solo ya Nzambe ateyaka Nsango-
malamu, ezalaka Nsango-malamu ya sémba, oyo esangisami te,
esika oyo Etéyamaka.
45 Ee, mokolomoko, akendeki kuna na eteyelo ya basakoli, mpo
na kotala bango, mpe basengaki ye ákende. Balobaki: “Eleki
sémba mingi awa, mpo na biso.”

46 Oyo tosengeli na yango lelo, ezali mateya yaNsango-malamu
ya sémba koleka, oyo ekokabola blé ná mposo, to malamu ná
mabe. Oyo ekobenga oyo ezali malamu “malamu,” mpe oyo ezali
mabe “mabe.”
47 Bato nyonso wana, ná makambo oyo babíkélá, ná nyonso
oyo bango bazalaki, batindaki bango bákende koluka biloko ya
kolia, mpe moko na bango akendeki na esika ya vínyo ya zamba,
mpe abukaki ndunda ya bololo, mpe alámbaki liwa na kati ya
nzungu na bango ya lingomba. Mpe, na mbala moko, bagángaki:
“Liwa ezali na kati ya nzungu!”
48 Kasi Elisa, oyo azalaki na ndambo mibale, ayebaki nini
kosala, boye abwakaki mwa faríni na kati ya nzungu yango.
Alobaki: “Sikawa bólia yango.” Na elobeli mosusu, bango…
49 Lelo, nakanisi ezali etaliseli, ete tozali na ba-Metodiste
mingi, ba-Batiste, ba-Presbytérien, ba-Lutherien, ba-
Pantekotiste, ná nyonso mosusu wana, bango nyonso basangani
elongo, kasi moko azobundisáká mosusu. Tozali na ntina moko
te ya koboya mobimba na yango mpe kolongola nyonso wana.
Tosengeli na mwa faríni mosusu. Tózala kaka na lingomba
yango.
50 Faríni yango eutaki na ndako ya eteyelo yango, oyo ezalaki
mbeka ya faríni oyo bato bautaki kopesa, ná mbuma ya liboso
oyo babukaki, oyo basilaki koníka na libanga moko boye, oyo
ezalaki kosala ete mbuma nyonso ya faríni yango ézala ndenge
moko. Boye, ntango…
51 Faríni oyo, lokola ezalaki ndenge moko, ezalaki etaliseli
ya Klisto. Faríni ezali bomoi. Etaliseli ya Klisto, faríni yango,
ntango enikamaki ndenge moko; elingi koloba: “Yesu Klisto
motindo moko lobi, lelo mpe libela.” Mpe faríni oyo eutaki na
mbeka ya faríni, ntango babwakaki faríni yango na kati, lokola
bakotisaki Klisto na kati ya kufa, epesaki Bomoi. Yango nde
esalaka bokeseni na mimesano na biso ya kúfá, na bozangi
boyokani na biso, na koswana na biso ya mangomba mpe nyonso
wana. Soki tokotisi kaka Klisto na kati na yango, ekobóngola
liwa, mpe bokabwani, ekokóma Bomoi, soki tosali kaka yango.
52 Ba-Batiste bazali milió zomi na libwa na Amerika. Ba-
Metodiste bazali milió zomi na misato na Amerika. Ba-
Lutherien bazali milió zomi na moko na Amerika. Mpe ba-
Presbytérien milió zomi na Amerika. Mpe bobele Nzambe nde
ayebi soki ba-Katoliko bazali boni, baleki ba-dénomination
mosusu nyonso. Kasi, na nyonsowana, tosengeli na nini? Namwa
Faríni. Tosengeli kopesa Bomoi na lingomba. Mpe Klisto azali
Bomoi yango. Ayaki mpo na kopesa biso Bomoi.
53 Boye, bazalaki na koswana na bango, ná biteyelo na bango,
ná liki-…makindó na bango, mpe nyonso wana.
54 Na bongo, Eliya alobaki na Elisa: “Ekozala malamu ózonga,
mpo nzela ekoki kozala mwa mpasi.” Kasi mpo na moto na

Nzambe oyo asílá kokutana ná yango, to oyo basílá kobwaka na
lipeka na ye kazaka ya boyengebenempe nguya yaNzambe, ezali
mpenza pete te mpo ázonga.
55 Na ntongo oyo, ntango nayokaki mokengeli koloba ete…
“Bato mingi bazali kolemba nzoto.” Oyo tosengeli na yango,
ndeko, ezali kozua mpiko! Oyo tosengeli na yango ezali
kopesama nde mpiko, ya solo. Mimekano ekoki koya. Totikálá
kolakama te ete tokokátama mángwelé na yango, kasi Akopesa
ngolu ya koleka kati na yango. Soki ngomba ezali likoló koleka
mpo na koleka yango likoló, mozindo koleka mpo na koleka
yango na nsé, monene koleka mpo na kozunguluka yango,
Ye akopesa ngolu mpo na koleka na kati na yango. Ya solo.
Bómitungisa te, kasi bókóba kaka kotálela Klisto, mpo bobele
Ye nde akoki kolekisa biso na yango.
56 Sikawa, tozali komona bango ndenge bazali kokóba na
mobémbo,mpe bakómi na eteyelo yango.Mpe alobaki: “Yo tíkala
awa sikawa. Zalá awa, fándampe zalá na yomolakisi malamu ya
theologie, mpe bongo na bongo. Ntango mosusu, mokolo moko,
okokoka kokóma doyen ya université awa. Kasi ngai nasengeli
kokóba kokende mwa mosika.”
57 Bokoki kondima ete moto na Nzambe ásepela kozala doyen
ya université, na ntango oyo Nguya na Nzambe ezalaki zinga-
zinga na esika oyo ye azalaki? Te, misie. Alobaki: “Lokola Yawe
azali na bomoi mpe elimo na yo ezali na bomoi, nakotika yo te.”
Nasepeli na yango.
58 Kangáma na yango, ata olembi nzoto ndenge nini, ata euti
na mama na yo, na papa na yo, to na mokengeli na yo. Kangáma
na Ye.
59 Bakóbaki kino na Yaladene. Bakatisaki. Mpe Eliya alobaki:
“Sikawa, Olingi násala nini mpo na yo?”
60 Alobaki: “Ete ndambo mibale ya molimo na yo éya likolo na
ngai.” Ayebaki azalaki na mosala ya kosala. Alobaki: “Ndambo
mibale.” Kaka bíkela moko ya malamu ya móto te, kaka mbote
moko ya loboko ya malamu te, to boyokani moko ná lingomba
mobimba te. Kasi: “Oyo ngai nalingi ezali ndambomibale ya oyo
eleki malamu sikawa.”
61 Nalobi na bino, ntango Nzambe atii moto mpo na kosala
mosala moko na mokili, asengeli kozala na eloko moko ya
malamu koleka oyo mokili ezali na yango. Asengeli kozala na
eloko moko ya malamu koleka oyo lingomba ezali na yango.
Asengeli kokende koluka ndambo mibale.
62 Soki ntango moko etikálá kozala, oyo ndambo mibale
esengeli kozala, ezali lelo, katikati na bato mpenza; eloko
moko ya malamu koleka, eloko moko ya likolo koleka. Nakoki
te…Nakanisi madésu ná lipa ya masangu ezalaka elengi
mingi, kasi mbala mosusu nasengeli komata mwa likoló koleka.
Mpe tosalaka bongo; tosengeli kosala bongo. Tosengeli kokóba

komata. Yisraele ezalaki kozónga nsima, soki ekóbaki kotikala
na mabelé moko wana. Asengeli kokóba kokende liboso to
kozónga nsima. Mpe ezali ndenge moko mpo na lingomba.
63 Boye, wana bazalaki kokóba kokende, nsima naminíti moke,
alobaki: “Osengi eloko moko ya monene, kasi, ata bongo, soki
omoni ngai ntango nakokende, okoki kozua eloko oyo osengi.”
64 Sikawa, esengeli kozala na mokano moko, na motema moko,
miso oyo etalaka eloko mosusu te, kobateláká miso na elaka.
Hm! Soki ozali na bokono na ntongo oyo, soki ozali na mpasi,
elaka ya monene ezali bobele moko; Eliya moto apesi yango te,
kasi Nzambe Ye moko. “Soki okoki kondima, ntango obondeli,
ndima ete ozui oyo osengi, mpe okozua yango.” Ata monganga
alobi nini, ata likambo boye to boye esalemi; kóba kotala bobele
elaka.
65 Eliya asengaki ye likambo moko: “Soki omoni ngai ntango
nakokende, ekokita likoló na yo.”
66 Elaka moko ezali: “Soki okoki kondima, nyonso ekoki
kosalema mpo na baoyo bandimi.”
67 Mbala mosusu namitalaka, mpe namilobelaka: “Nazalaka
mpenza lokolambisi ezángámokuwa na bomoi na ngai. nazelaki,
mpe nazángaki kokótisa milimo nkoto na nkoto na Bokonzi,
mpo nazelaki mpe nalobaki: ‘E Nzambe…’Natálelaki likabo ya
molimomingi koleka. Mpe nalobaki: ‘Nkolo, soki Okoki kolakisa
ngai, soki Okoki kopesa ngai emónoneli ya oyo nasengeli
kosala.’” Mpe Nzambe akopesa emononeli, na nsima nabaluki
mpe natiki ete moto moko áloba na ngai likambo mosusu.
68 Mpe, oh, natikálá kokóma na esika yango te, na lolenge ete
na…ndakisa, epai nakómi sikawa: nazali komiyoka ete ezali
kondima, ete tosengeli kokende kuna, mpo ezali elaka. Mpe
makambo oyoAsílá kosala, mpe lobiko ya nzoto oyoAsílá kosala,
ná bikamwa; na lolenge ete, Akitaki mpe bakangaki fotó na
Ye pembeni na biso, mpe bongo na bongo, likambo oyo etikálá
kosálema te, úta mokili ebandá. Bongo nátelengana wana lokola
mbisi ezángámokuwa? Elembisaka ata ngai moko nzoto. Ntango
ya kokóba kotalela elaka ekoki.
69 Mpe yango nde, na ngolu na Nzambe, nakani kosala. Mpe
nayebimalamu etemilimomabe nyonso ya lifelo bakobeta yango
masasi. Kasi, na ngolu na Nzambe, nakani kokóba kotálela
elaka.
70 Elisa alobaki: “Soki yo,” to, Eliya alobaki: “Soki omoni
ngai ntango nakokende, okozua oyo osengi.” Ya solo. Osengeli
kokoba kotálela yango; kotala malamu elaka. Ndakisa, bongo
soki moto moko na eteyelo yango, soki ábalukaka, mpe álobaka:
“Hé, baninga, ndenge nini nakómi kosala sikawa, wana nakómi
kolanda-landa mosakoli?” Alingaki kokweya, ntango mosusu.
Kasi akipaki te oyo eteyelo yango ezalaki kokanisa, to oyo
balakisi nyonso bazalaki kokanisa. Alandaki na ye te oyo

bazalani bazalaki kokanisa, to bandako, to nani azalaki kotala
ye. Akóbaki kondima elaka yango.
71 Oyo tosengeli na yango lelo ezali kozala na kondima elaka ya
Nzambe, mpe tólanda ata moke te eloko oyo moto oyo alobaka
to oyo moto wana alobaka.
72 Ndenge ndeko moko alobaki, motei moko azalaki na bana
basi mibale oyo bazalaki babába, ná baoyo batiolaka lobiko na
nzoto uta na Nzambe, ete: “Bana yango bakokaki kobikisama
te.”
73 Bólandaka batioli te. Batela kondima na yo na elaka.
Nzambe nde alobaki bongo! “Libondeli ya kondima ekobikisa
babéli, mpe Nzambe akotélemisa bango.” Soki Akoki kosala
ete mokúfi matoi moko áyoka, Akoki mpe kosala ete mokúfi
matoi mosusu áyoka. Toyebi, na bandangá oyo ekweyaka te, ete
Asalaka yango. Batela kondima na yo na elaka. Miso na biso
kotala eloko se moko; matoi na biso koyoka eloko se moko;
mitema na biso kobómba eloko semoko; kasi, eloko bobelemoko,
Yesu Klisto, mpe Azali na makoki ya kokokisa oyo Alakaki. Oh,
ntango tokanisaka yango, ebóngolaka likambo yango mobimba,
ntango tosósoli yango. Nzambe nde apesaki elaka. Nzambe nde
Moto alobaki yango.
74 Sikawa, awa, moto oyo azalaki kotalisa Nzambe nde alobaki
yango, mpe sikawa Nzambe Ye moko alobi yango. Boye, tokoki
kosala nini? Eloko mosusu te,bobele kotia makanisi na biso
likoló na yango. Alobaki: “Soki omoni ngai ntango nakokende,
okoki kozwa elaka yango.” Elisa akóbaki kotala Eliya. Ata eloko
nini egángaki na ngámbo na ngámbo, ata eloko nini esalemaki
na ngámbo na ngámbo, ata eloko nini esalemaki liboso na yango,
atalaki yango ata moke te. Akobaki bobele kotálela elaka. Yango
mpenza, miso na yo likoló na elaka.
75 Nakanisi mwasi oyo tokendeki kotala mokolo wana na
mpokwa, Ndeko mwasi Sauer. Monganga azalaki koyebisa ye
ete bokono na ye ekómaki makasi. Ngai nayebisaki ye yango
ata moke te; nayebisaki moko na balingami na ye. Ete ekokaki
kosalema te ete ákoka kobika. Sikawa, ndeko, bokilo na ye ya
mobali moto atunaki ngai motuna na ntina na yango. Nalobaki:
“Soki akoki kokóba kotálela elaka.” Ata eloko nini esalemi,
batela miso na yo na elaka.
76 Eleki mwa bampóso, Ndeko mwasi Wood oyo azali awa, ná
Ndeko mobali Wood, bango mibale baninga na biso ya motema,
awa na losambo. Nazalaki na Michigan ná baninga na ngai,
Leo ná Gene. Toútaki na liyangani ya Chicago mpe tokendeki
elongo ná bandeko mosusu ya kuna, mpo na…mikolo mibale,
mpo tókende bokila ya mbuli ná matimbó ná mbanzi. Mpe
ntango nazalaki kozonga, mwasi na ngai abéngaki ngai, mpe
alobaki: “Bóndela mpo na mama ya Madame Wood. Cancer
ezali kolia elongi na ye.” Mpe alobaki: “Natikálá komóna Ndeko

mwasi Wood kobanga boye te. Azali kolela.” Ndeko mwasi Wood
azalaka ntango nyonso elombe ya kondima, uta ntango Nzambe
abikisaki mwana na ye ya mobali na lokolo ya ebósono, mpe
Abikisaki ye moko na tuberculose, mpe bongo na bongo. Kasi
alembáki nzoto.
77 Kuna na chambre, na mpokwa wana, tobóndelaki. Ntango
tokómaki, Madame Wood alobaki: “Ndeko Branham, tokokende
kotala ye.” Mpe tokendeki epai ya mama na ye, na Louisville.
Azaláki na cancer na ngambo ya zolo na ye, mpe monganga
asalisáká yangomalamu te, apalanganisaki yango; na lolenge ete
etikaláká kaka libungutulumoko yamoke pembeni ya zolo na ye,
kasi emataki kino na millimetre misato pene na liso, etikalaki
mokuwa ya mpamba. Eliaki yango mbangu-mbangu mpenza.
78 Nakotaki na chambre, mpe nafukamaki. Nalobaki: “Nalingi
kosolola ná ye moko.” Mpe nakótaki na chambre mpo na
kobóndela elongo ná mwasi yango. Mpe wana nazalaki na kati
ya chambre, namilobelaki: “E Nzambe, soki Okoki kolakisa
ngai emononeli ya eloko nini ekokómela mwasi oyo.” Misié ná
Madame Wood bafandaki na libanda, bazalaki kozela mpo na
koyeba nini oyo emononeli ekoloba.
79 Kasi ntango nazalaki kuna, nakweisamaki. Nakweisamaki
ndenge nazalaki kozela emononeli. Ezalaki lokola Eloko moko
ezalaki koloba: “Yango nde ezalaki mbela te. Mpo na nini
osengeli na emononeli, na ntango oyo elaka esílá kolobama?”
Na bongo nafukamaki mpe nabondelaki. Mpe wana nazalaki
kobondela, eloko moko etyaki lóngo na kati, kondima ya elaka.
80 Nabimaki. Mpe Madame Wood, ntango nayebisaki ye yango,
alobaki: “Omoni eloko moko, Ndeko Branham?”
81 Nalobaki: “Natikali mpenza komona eloko moko te, kasi
nayokaki Eloko moko oyo eyebisaki ngai ete elaka na Ye ezalaki
solo, mpe Akosala yango. Mpe nandimi ete Akosala yango.”
82 Mpe ngonga ntuku mibale na minei ekokaki te, nsuka ya
cancer yango ebandaki kolongwa, mpe cicatrice esalemaki likoló
na yango. Ba-cancer esalaka cicatrice te, boyebi yango, bobele
ézala ete ekufi. Boye, yango ezalaki mpenza wana. Mwasi yango
abikisami, mpe azali na ndako na ye. Azali mpenza Klisto moko
malamu! Soki tokobi kotálela elaka! Nzambe alobaki bongo!
83 Kasi ntango babóndelaka mpo na biso, bantango mosusu,
tokendeke mpe tolobaka: “Ee, esalemaki mpenza mbala moko
te, boye ntango mosusu ekozala malamu tózonga lisusu.” Oh, te.
84 Tya liso na yo na elaka. Nzambe nde alobaki bongo, yango
ekati likambo. Esili nye. Soki Nzambe alobaki bongo, Nzambe
azali namakoki ya kokokisa elaka naYe, soki te, Alingaki kopesa
yango ata moke te.
85 Abraham akobengi biloko oyo ezalaki te lokola ete ezalaki.
Mpe, na mibu ntuku mibale na mitano, atelemaki ngwi likoló na

oyo ekokaki kosalema te, mpo andimaki ete Nzambe azalaki na
makoki ya kokokisa oyo Asilaki kolaka. Amen. Mpe tozali bana
ya Abraham, na nzela na kondima.
86 Na ntembe te, Eliya akóbaki kotala, to, Elisa akóbaki kotala
Eliya, ntango bazalaki kokende. Mpe nsima na mwa ntango,
likálo eyaki mpe ekabolaki bango, moko na ngámbo moko mpe
mosusu na ngámbo mosusu, nsima na yango ememaki Eliya.
Likoló na…Amataki na likalo yango mpe amataki na likoló,
alongolaki kazaka na ye na mapeka na ye mpe abwákaki yango
epai ya Elisa. Mpamba te, Elisa asilaki kokóla kokokana na
yango, boyebi, boye, ekokaki ye malamu. Bokoki kokanisa…?
87 Oh, nalingi bóyoka ngai na bokebi nyonso mpenza, wana
nakómi koyoka mongongo na ngai kosala mwa mpasi. Nalingi
kotuna bino likambo moko.
88 Bokoki kokanisa ndenge Elisa amiyokaki ntango alokotaki
kazáka oyo, mpe atiaki yango na lipeka na ye moko? Oh,
nkomiyoka nini oyo mpenza!
89 Nalingi te oyo ézala lokola nalobeli moto moko, kasi eleki
pene na mibu zomi, uta na eteyelo oyo, nateyaki liteya moko;
Dawidi, mobundi ná bilingongo na loboko, ná Goliate liboso na
ye. Na ntango wana, mayangani ya kobóndela mpo na babeli
ezalaki te na elanga, esika moko te, na boyebi na biso. Mpe, oh,
bato bazalaki mpenza kotiola lobiko na nzoto kouta na Nzambe!
Kasi likambo moko esalemaki, nsima na kokútana ná Ezali
moko. Bakengeli bayebisaki ngai ete nazalaki kobéla liboma,
ete ekokaki kosalema bongo te. Kasi, uta na eteyelo moko oyo
lokola kesi, nateyaki likoló naDawidi. Alobaki: “Olingi koyebisa
ngai ete oyo, mampinga ya Nzambe na bomoi, bakotika esúte ya
Mofilistia wana ábeta móndengé ná mapinga oyo?”
90 Mwana mobali moko ná mapeka ekwéyá, ya nsuki elíngámá,
alati kazáka ya mposo ya mpate, mpe asimbi bilingóngo na
loboko; wana mampinga mobimba ya Yisraele bazongaki nsima,
mpe ye, ye moko, apusanaki wana, ná moto moko oyo azalaki
na—na likonga yametre pene namotoba, ná elokomoko na nsuka
na yango ezalaki na bozito ya shekéle ebele, ntango mosusu kilo
libwa ya acier, ya míno mpenza, likonga moko ya metre motoba,
misapi na ye ezalaki na centimetre ntuku misato na mitano.

Mpe Dawidi akokaki kozala na kilo ntuku minei, mpe
atelemaki wana, kopumbwa-pumbwa, lokola mwa soso mobali,
mpe kolobáká: “Bolingi koyebisa ngai,” oh, la la, “ete bokotika
esúté ya Mofilistia wana! Soki atikali na esika na ye, átikala
na ye, kasi akómi kobéta móndengé ná mapinga ya Nzambe
na bomoi.” Oh, la la, oyo elombe mpenza! “Mpe bino nyonso
bozali kobanga kokende kobunda na ye?” Alobaki: “Bótika
ngai násilana na ye.” Oh, la la! Alobaki: “Nzambe ya Likoló
atikaki ngai náboma nkosi na bilíngongo, Atikaki ngai náboma

ngombolo na bilíngongo, bongo koleka boni Akokaba esútéwana
na maboko na ngai!” Ya solo.
91 Mpe ntango elónga ya liboso elóngamaki, mpe Goliate
akweyaki, mampinga nyonso ya Yisraele balandaki Dawidi.
Bakátaki mitó mpe babétaki, Yisraele…to babetaki Bafilistia
kino na mabelé na bango moko. Bakámbikaki bango mpenza-
mpenza, babomaki bango koboma, babótolaki bingumba na
bango, ná nyonso wana, mpe bazuaki elónga.
92 Ndeko mobali mpe ndeko mwasi, likambo yango moko esili
kosalema na misánda ya molimo, ntango balobaki: “Lobiko na
nzoto uta na Nzambe ekoki kosimba te. Mikolo ya bikamwa
esílá koleka.” Soki mikolo ya bikamwa esílá koleka, mikolo ya
Nzambe mpe esílá koleka. Lingomba oyo endimaka bikamwa te,
sukasuka ekokufa, mpe Nzambe akobima na lingomba yango.
Asengeli kobima kuna! Mpe Nzambe apesaki elaka, mpe bilaka
ya Nzambe ezali ya Seko.
93 Eleki ntango molai te, awa, ntango bilenge basi moko
bazalaki kosakana ná radium, mpe bazalaki kozindisa yango na
kati, mpe kopakola radium namakonga ya ba-montre. Nazali na
yango na montre oyo. Mpe elenge mwasi moko asalaki libunga,
azuaki brosse mpe akotisaki yango na monoko. Ebomaki ye.
Mpe mibu ebele nsima na yango, batalaki mikuwa ya motó ya
elenge mwasi yango na microscope, mpe bazalaki kaka koyoka
radium yango, kokóba kosala: “Brr-brr-brr.” Ezalaka na nsuka
te. Ekóbaka kosala, ntango nyonso. Etikaka te.
94 Mpe, oh, ndeko, soki radium ezalaka na mbano ya ndenge
wana na kati na biso, koleka boni Nzambe oyo azangi nsuka, oyo
ya Seko, oyo ya koleka-bomoto, oyo ya nguya nyonso, oyo azangi
nsuka nyonso, ya-Nguya-nyonso akozala na yango! Asengeli
kozala na mbano moko oyo Azalaki na yango na ebandeli.
Asengeli kozala na yango ntango nyonso, soki te, Azali Nzambe
na-Nguya-nyonso te, ya makasi nyonso te. Azali kozela kino lelo
moto oyo azali na kondima ya makasi, oyo akopusana mpo na
kobéta móndengé ná moyini, kokokana na Liloba na Ye, mpe
akoloba ete Ezali bongo.
95 Sikawa likambo nini esalemaki, kaka ntango mayangani
minene ya lobiko na nzoto ebandaki? Nsima na yango, basodá
nkóto na nkóto, bato na Nzambe, oyo bazalaki kuna na
balosambo ya mike-mike yango, lokola Oral Roberts, Tommy
Hicks, ná bato minene mosusu mingi oyo bazali na elanga,
babimisaki Mopanga na bango mpe bakendeki. Mopanga oyo,
oyo ekataka na kokendempe kozonga, na komatampe kokita, na
kati mpe libanda, “Esósolaka makanisi, ekabolaka ata matongá
námokuwa.” Babimisaki baBiblia na bango, Mopanga na bango,
mpe bakendeki, ntango bamonaki ete ekoki kosalema. Mpe
tosili kobéta monguna, na ngolu na Nzambe, na lolenge ete
mokili mobimba ezui kolamuka ya lobiko na nzoto. Ekoki

kosalema. Bilenge bakengeli oyo bazalaki na balosambo ya
mike-mike, mpe bongo na bongo, bazuaki móto mpe basósolaki
emononeli, babimisaki Mopanga mpe bakendeki liboso, mpe
babétaki móndengé ná monguna.
96 “Oyebi ndenge nini ete bazali?” Bato minene bazali,
ndakisa, Senateur Upshaw, Mokonzi George ya Angleterre,
ná bato minene mingi oyo bazalaki na bokono ná mitungisi,
babikisamaki na Nguya ya Nzambe na-Nguya-nyonso. Boye,
bakoki lisusu koloba eloko moko te mpo na yango sikawa. Esili
kosalema. Ya solo mpenza! Azalaki…
97 Boye, Elisa alandaki…Mposa ya motema na ye mobimba
ezalaki kozua elaka yango, azalaki na mposa ya elaka yango,
yango nde ntina oyo azalaki kolanda, yango nde ezalaki nyonso
na ye, yango nde ezalaki bomoi na ye, yango nde ezalaki mokano
na ye, makambo nyonso, nyonso, makambo nyonso ezalaki
kozela ete ázua elaka wana.
98 Nandimisami mpenza ete tozalaka sembo te na ntina na
oyo tozali kolobela. Soki ntina nyonso oyo ozali kolanda, na
ntongo oyo, etongami likoló na: “KopesaNzambemasánzoli mpo
na lobiko ya nzoto na ngai. Nakani kobikisama na Nguya ya
Nzambe. Nakani kobika bomoi ya Moklisto. Nakani kotambola
na kimia ná Nzambe. Nakani kosala yango. Oyo mama akoloba,
oyo lingomba ekoloba, oyo mokengeli akoloba, oyo moto mosusu
akoloba, oyo mokili ekoloba, etali ngai te. Ngai nakani. Yango
nde bosembo ya motema na ngai.” Na ntango, okokóma esika
moko.
99 Na bongo, ntango Elisa amonaki ete akánaki mpenza kozua
yango, ntango Eliya amonaki ete Elisa azuaki mokano, apesaki
ye elaka yango. Sikawa, elaka yango elobaki: “Soki okoki
komona ngai ntango nakokende! Soki okoki komona ngai
ntango nakokende!”Na ntangowana, ekómaki likambo ya Elisa.
Azalaki namposa ya koyoka elaka, na bongo azuaki elaka yango.
Sikawa ezali na “soki” moko wana na kati. “Soki okoki komona
ngai ntango nakokende!”
100 Sikawa, soki ozali kobela na ntongo oyo, mpe olingi
kobikisama, nakoki kotalisa yo polele ete Klisto apesaki yo
elaka. Elaka yango ezali ya yo: “Soki okoki kondima! Soki okoki
kondima!” Kolóngama te.
101 Sikawa Elisa amizingaki na kazáka ya Eliya, mosakoli.
Oyo mobembo ya molongi mpenza! Azalaki kotambola, komata
kino na Likolo, lokola molongi! Asilaki koyoka elaka yango.
Ayokaki nguya yango. Azalaki kotambola lokola mobundi, kino
na Yaladene.
102 Nzambe ákumisama, moninga! Mondimi nyonso, na ntongo
oyo, ye oyo alati boyengebene ya Klisto lokola kazáka, azali
kokende na nzela ya Yaladene. Ya solo.

103 Ba-bombe atomique ékweya; éya na yango na ndenge nyonso.
Toláti kazáka mpe tozali kotambola, molóngi. Amen. Ngai…
“Kobanga te. Nasili kolonga mokili.” Iyo, misie! Bómikanisela
nini? “Nasili kolonga mokili.” Klisto nde alobaki yango.
104 Eliya azalaki kotambola, wana alati kazáka basálélá, ata
lokola molóngi, na ndenge esengeli, azalaki kopusana na
Yaladene.
105 Ndeko, tika ete náloba boye na limemia epai na yo. Kolata
kazáka ya moto mosusu te, oyo esili koliáma ná ntembe, oyo
botutu, kisoloka mpe mabe ná malamu esili kotobola yango,
mpe ezali kotangisa mai bisika nyonso. Látá kazaka ya Molongi,
Klisto. Kotia motema na lingomba na yo te, oyo ezaláká koteya
lobiko na nzela ya libatisi ya Molimo Mosanto, oyo ezaláká
koteya lobiko na nzoto uta na Nzambe, kasi sikawa bakómi
kowangana yango, oyo eliami mobimba na ndonge ya ntembe ná
makambo nyonso mosusu. Látá kazáka na Ye oyo azángaka ata
moke te kolonga na bitumba, mpo ozali na nzela ya kokende na
Yaladene. Amen.
106 Sikawa, alátaki kazáka basálélá, ezali solo. Mpe bato
mingi na ntongo oyo, balati bakazáka basálálá. Kasi ntango
akómaki na Yaladene, asósolaki ete kazáka yangomoko ekokoka
kosala mosala te. Ya solo. Mpe lingomba, ba-Metodiste, ba-
Batiste, ba-Pantekotiste, ba-Presbytérien: “Oh, biso tozali na
biteyelo! Mpo na…Oh, biso tozali na mibeko nyonso ya Biblia,
ebandeli kino suka. Biso tozali na bakazáka nyonso oyo esílá
kosonama mobimba, bilaka. Tozali na nyonso wana. Oh, tosílá
kobatisama, kokundama. Mpe biso tozali mpenza ya bantoma.
Tozali na kondima ya bantóma. Tondimaka lobiko na nzoto uta
na Nzambe. Tondimelaka Nzambe. Biso tondimaka Nguya ya
Nzambe. Tobatisamaka kokokana na Biblia, ndenge Biblia elobi.
Biso tosílá koyamba Molimo Mosanto. Tosílá koloba minoko na
sika. Tosalaka nyonso wana.” Kasi, ndeko, soki yango nde eloko
bobele moko oyo osengeli na yango, okomona mpe biloko oyo
ozángi, ntango okokóma na Yaladene.
107 Oh, okoki kotánga mingi. Okoki kozala na mayele mingi.
Okoki kozala na Diplome ya Bonzambe, kozala Molakisi ya
Bonzambe. Okoki kozala naDoctorat ya Filozofi, kozalaDocteur
ya Filozofi. Okoki kozala na Doctorat ya Droit, kozala Docteur
ya Latin. Okoki kozala na ba-diplome ya ndenge na ndenge.
Okoki kolata kazáka ya lingomba Metodiste. Okoki kolata
kazáka ya lingomba Pantekotiste. Okoki kolata na kazáka ya
ba-Assemblée, to ba-Unitaire, to ba-Trinitaire, to ézala soko
banani. Ezali kaka kazáka basálélá, mpo na kobanda, ya solo,
biyambweli moko boye, oyo bato basálá, oyo bato babongísá na
makanisi na bango, mpe bongo na bongo ndenge wana; mpe ata
soki ozali Moklisto, ata soki lingomba ezali ya Baklisto, mpe
olati kazáka oyo esengeli.

108 Kasi ntango Elisa atelemaki wana, liboso na bato nyonso,
liboso na basakoli ná batioli ebele oyo bayánganaki na libongo,
mpo bátala eloko oyo akosala, mpe azalaki koya, ná kazáka
ya Eliya na nzoto, oh, la la, aleluya, atángisámá kelasi ndenge
mosusu, ayékolá, azali na botosi, azali na kondima, azali na ye
na eloko moko te ya mabe, azali koya na Yaladene, mokili ezali
kotala ye malamu.
109 E Nzambe, tozali mpenza na bosenga na yango lelo! Ná
bato mingi oyo batángá mpe bayékólá mingi; Ná bato mingi
oyo bakoki kopasola Biblia mpe kosangisa Yango, kokokana na
matematíki; bato mingi oyo bakoki kosala makambo minene
na oyo etali malakisi; baoyo bayebi mpenza malamu makambo
ya histoire ya Biblia, oyo bakoki koyebisa bino ngonga oyo
bougie epelaki, mpe ngonga oyo ekufaki. Bakoki koyebisa bino
makambo nyonso oyo. Mpe bazali…Bazali na libatisi ya mai.
Bazali na libatisi ya Molimo, ndenge babengaka yango, kazáka.
Bazali na nyonso wana na molongo mpenza.
110 Ezalaki mpe bongo mpo na Elisa, kasi ntango akómaki na
Yaladene, mpo na kokútana ná batioli, agángaki ndenge nini?
“Wapi Nzambe ya Eliya?” Kazaka ya Eliya nde esalaki yango te.
Nguya na Nzambe ya Eliya nde esalaki yango.
111 Mpe eloko oyo mokili esengeli na yango na ntongo oyo ezali
Nguya ya Nzambe na Eliya. Ekoki kozala olobá minoko na sika,
ogángá, mpe opotá mbangu na losambo. Kasi oyo tosengeli na
yango ezali Nguya na Nzambe ya Pantekote, mpo ébota bomoi
ná makambo oyo bango babikelaki na eleko wana, ná nguya ya
bantóma.
112 Kazáka basálélá ezalaki na yango mabe te, kasi asengelaki
na mbéla ya sika, uta na Nzambe, na motema na ye. Asengelaki
na epakweli ya sika, uta na Nzambe. Alataki kazáka basáléla
ntango akómaki na ebale, kasi asengelaki na mbela ya sika, ya
liboso, uta na Nzambe, ná Nguya ya liboso ya Nzambe, mpo na
kosala bikamwa.
113 Mpe, ndeko na ngai, kobanga na yo te kosenga na Nzambe
ata eloko nini. Osengeli kotuna na Nzambe, to kosenga na
Nzambe, eloko nyonso oyo Ye alakaki. Mpamba te, soki nazali
kotalisa Nzambe oyo azali na makasi nyonso ná nguya nyonso,
mpe soki nazali mosali ya Nzambe, nasengeli kosala misala ya
Nzambe. Mpe soki nazali kosala misala ya Nzambe, nasengeli
kosenga na Nzambe ákokisa makambo yango, mpo Azali
kosenga na ngai násala oyo ekoki kosalema te. Nasengeli kotuna
Ye. Nasengeli kobélela Ye, kotelema wana mpe koloba: “E
Nzambe, Olakaki yango.” Ezali mpe bongo mpo na yo, mpo na
moto nyonso.
114 “Bokozua nguya,” Misala 1:8, “nsima na Molimo Mosanto
kokita likoló na bino.” Nsima na Molimo Mosanto kokita likoló
na bino! Nsima na yo kolata kazáka ya Moklisto, nsima na

kondima na yo kotelema ngwi kati na Klisto, na ntango wana
nde okozua nguya. Ezali yango mpenza. Iyo.
115 Mpe, ndeko mobali, ndeko mwasi, moko na moko kati na
bino, na ntongo oyo, tika ete náloba boye liboso tóbondela mpo
na babeli, tika ete náloba boye: Na lisungi yaNzambe, bóbondela
mpo na ngai. Eleki mibu zomi, wana etelemaki ngai na etumbelo
oyo, nazalaki koteya na ntina na Dawidi ná Goliate, sikawa ezali
Goliate moko te nde apekisaka ngai, Nzambe abomaki ye liboso
na ngai, kasi eloko oyo epekisaka ngai, ezali kozanga kondima,
kozanga eloko oyo nayebaki ete ezali wana.
116 Mpe na ntongo oyo, lisusu, liboso na tabernacle moke oyo,
nazali kobelela: wapi Nzambe oyo apesaki elaka oyo? Wapi
Nzambe oyo akutanaki na ngai ná likambo oyo, kuna? Yaka,
e Nzambe, mpe pésá ngai mpiko. Pésá ngai makasi. Pésá
ngai molimo oyo ezali na mokano, makambo ébonga to ébeba.
Émonana molili, to émonana lokola…Émonana ndenge nini,
nákende liboso. Elaka ezali solo.
117 Mpe ndeko mobali, ndeko mwasi, moko na mikolo oyo…
Mpo na bino baninga basumuki oyo bozali awa na ntongo oyo,
mpe na bino baoyo bozali komeka komekola Boklisto, bokoki
kozala bato ya lingomba, ezali malamu mingi, nazali na eloko
moko te ya kotelemela yango, nazali na eloko moko te ya
kotelemela koyekola kelasi, to kotelemela theologie na bino,
nazalai na eloko moko te ya kotelemela yango, kasi, oh, wapi
Nzambe?
118 Kútu, ezalaki na yango Eliya te. Ezalaki Eliya te moto
afungolaki ebale wana. Ezalaki kazáka na ye te. Elisa alongolaki
yango na lipeka na ye. Agúmbaki yango kaka ndenge Eliya
asalaki. Kasi ntango abandaki komeka kopepa yango, Nguya
moko ezalaki wana te. Nsima na yango agángaki, ayebaki ete
Nzambe azalaki esika moko boye: “Wapi Nzambe yango? Wapi
Ye?” Na bongo, na ntembe te, eloko moko ebetaki mosakoli,
mpo apepaki kazáka yango mpe abétaki mai, mpe efungwamaki
kobanda ebandeli kino nsuka. Mpe liboso na bakambi ya
mangomba ya ntango wana, liboso na batioli ya ntango wana,
akátisaki Yaladene, kaka ndenge Eliya asalaki liboso na ye.
119 Tozali na bosenga ya malakisi te; tozali na yango. Kasi tozali
na bosenga ya Nzambe ya Eliya. Tozali na bosenga ya Nguya na
Nzambe ya Eliya ézonga kati na lingomba na biso, Nguya oyo
ekosimba yango kuna lokola lóngo, mpe ekoloba ete Liloba na
Nzambe ezali “Solo,” ata ndenge nini.
120 Mpe bato nyonso oyo bazali awa na ntongo oyo, lokola bato,
tozali na nzela kokende na Yaladene. “Mpe ntango akómaki na
Yaladene.” Bokokóma wana, moko na bantongo oyo, to moko na
babutu oyo.
121 Ntango akómaki na Yaladene, azalaki kotambola lokola
molóngi. Kasi, ntango akómaki na Yaladene, yango nde esalaki

bokeseni. Alataki kazáka basálélá. Moto mosusu asíláká kolata
yango. Kasi ezalaki kazaka moko malamu, mpe ayebaki moto
oyo azaláká kolata kazaka yango.
122 Ndeko mobali, ndeko mwasi, moko na bantongo oyo,
nasengeli kokóma na Yaladene.
123 Nazalaki kokanisa. Nsima na nzánga oyo, tokokende
epai ya Ndeko mobali mpe Ndeko mwasi Wright. Bóbosana
bango te. Lelo nde bazali kokundola mibu ya wolo ya
libala na bango. Nabanzi ete lingomba, bakolia elongo ná—
ná bango. Mokolo mosusu wana, nazalaki kokanisa: mibu
ntuku mitano! Mpe namoni bango mibale, mibu epusani mpe
balembi. Namilobelaki: “Iyo, ngai nakómi na mibu ntuku
minei na nsambo.” Babalanaki mpenza mibu misato liboso ngai
nábotama.
124 Ntuku minei na nsambo! Nazali kopusana na Yaladene.
Nasengeli kokita kuna. Nasengeli kokóma kuna. Nakokóma
kuna. Ekoki kozala na likama ya motuka na nzela. Nakoki
kokweya longwa na mipepe, na mpépo. Nakoki kozua lisasi,
kobetama mbanzi ya zábolo esika moko boye, mpe kokufa.
Nayebi te ndenge nini nakokende. Kasi, nayebi likambo moko:
nakokende, mpe nazali kokende na Yaladene.
125 Kasi ntango nakokóma kuna, nalingi koyeba bobele likambo
moko: ete ngai mpe nalati kazáka moko basálélá. Nazotia
motema na oyo ya ngai te, mpo ezali na ntina te. Mpamba te,
kaka ntango Elisa alokotaki kazaka ya Eliya, apasolaki oyo ya
ye biteni-biteni mpe abwakaki yango na nse. Mpe esalemaki
bongo ntango namonaki Klisto. Napasolaki oyo ya ngai moko,
napasolaki mabanzo na ngai moko, bozoba na ngai moko, mwa
makambo mike-mike oyo ya ngai. Nazalaki kokanisa, ntango
nazalaki elenge motei ya Batiste, ete nazalaki mpenza lokola…
ete nazalaki moto monene. Kasi, napasolaki yango; nalátaki
kazáka oyo ya Ye. Mpe ntango nakokóma na Yaladene, nalingi
komimona ete namizingi kazáka na Ye. Akotambola ná yango.
Mpe tokokóma kuna mokolo moko.

Kasi tóbondela mwa moke.
126 Tata na biso na Likoló, tozali na nzela kokende na Yaladene
na ntongo oyo, lokola balóngi, mpe mokolo moko, tosengeli
kolakisa eloko moko na Yaladene, elingi koloba, liwa. Mpe, oh,
ekozala likambo ya nsómo mpenza, kokabwana ná Nzambe!
Tokokoka kokatisa te, te. Kasi Elisa, ntango akómaki wana,
alátaki kazáka ya Elisa…kazáka ya Eliya. Ntango alongolaki
kazaka ya Eliya, moto oyo azaláká kosepelisa Yo, oyo Oyambáká
ye mpe Omemáká ye na Likoló epai na Yo, Elisa alátaki kazáka
na ye, boye, alakisaki kazáka ya Eliya na Yaladene, liwa,
endimamaki, Yaladene efungwamaki, mpe akátisaki.
127 Nzambe molingami, mokolo moko, tosengeli kokóma wana.
Tokoki kolakisa misala malamu na biso te; tozali na yango te.



KAZÁKA BASÁLÉLÁ 21

Tokoki kolakisa eloko moko te na mokili. Nazali ata na mposa
ya komeka kolakisa eloko moko te, kasi natii motema mobimba
mpenza na mabongi ya Yesu. Ondimaki Ye, mpe Osekwisaki Ye
longwa na bakufi, mpe Amememaki liboso na Bozali ya Nzambe,
mpe Akozala kuna libela na libela. Mpe, e Nzambe, nalingi
kolakisa Yo yango, ete nandimeli Ye, mpe nalingi Ye. Mpe, na
ngolu na Ye, Alatisi biso kazáka na Ye. Mpe nabondeli, Tata, ete
Ósunga biso sikawa na ntango ya etumba. Mpe epai wapi bato
ya Nzambe basengeli kosala misala ya Nzambe, nabondeli ete
Ópesa biso nzela ya kozua kazáka ya Klisto, Nguya ya Molimo
Mosanto, mpo na kobelela Nzambe oyo azalaki na bomoi kati na
Ye. Sálá yango. Tosengi yango na Nkombo na Klisto.

128 Mpe wana togúmbi mitó. Nazali komituna, awa na ntongo
oyo, soki moto moko azali awa, oyo azali komeka kokende na
Yaladene, zánga koláta kazáka yango. Soki moto moko azali, oyo
aláti kazáka ya Yesu Klisto te, ata Mwana na Nzambe alátáká
yango ntango moko. Nazali komituna, soki bolati yango te na
ntongo oyo, soki bokolinga kotómbola maboko epai na Nzambe
mpe koloba: “NzambeMolingami, na ngonga oyo, nalingi sikawa
koyamba yango.”

129 Nzambe ápambola yo, madame. Moto mosusu akolinga
kotómbola loboko? Nzambe ápambola yo, mwana mobali. Moto
mosusu akolinga kotombola loboko? Nzambe ápambola yo,
mwana mobali ya moke. Nzambe ápambola yo, elenge mobali.
Motomosusu akolinga kotómbola loboko? Nzambe ápambola yo,
kuna, misie.

130 Loba kaka boye: “Na lisungi ya Nzambe, na ntongo oyo,
nalingi kotika boyengebene na ngai moko, makanisi na ngai
moko, ná makanisi na ngai ya bisengo ná biyenga, ná lisumu
oyo nabikaka kati na yango. Mpe nalingi ete Klisto álatisa
ngai kazáka na Ye, na ntongo oyo, mpo násalela kazáka na Ye.
Nayebi Ezali oyo ebongi be.” Nzambe ápambola yo, mwana.
Moto mosusu akoloba: “Mpe nakotombola…”

131 Tómbola loboko, loba: “Nalingi sikawa koyamba Molimo
Mosanto na bomoi na ngai. Nalingi koláta boyengebene na
Ye lokola kazáka. Ntango nakokóma kuna mokolo wana,
nakomitalisa te mpo na koloba: ‘Ee, sikawa, Oyebi nasombelaki
moto moko makala. Nasalaki boye.’” Ezali malamu, ezali
malamu mingi, kasi yango…Eloko moko esengelaki kokufa,
mpo yo ózala na bomoi, mpe bobele na nzela na mosala yango
nde yo okoki kobikisama. Okolinga kotómbola loboko, koloba:
“Klisto, natiki sikawa nzela oyo ya ngai moko. Nayambi nzela na
Yo. Nalingi ete Óyokela ngai mawa, ntango nakokóma na nsuka
ya nzela”? Malamu. Nzambe ápambola yo, madame. Nzambe
ápambola yo. Malamu.

Sikawa tokobondela.

132 Sikawa, Tata Moyengebene, na Likoló, pene na maboko
nsambo, mwambe, to zomi etómbwami. Nayebi te soki bazali
banani. Yo oyebi nyonso na ntina na bango. Ngai nayebi te. Kasi
bazali na bosenga lelo. Mpe basosoli ete bazali na bosenga, mpe
bazali na mposa ya koya koyamba lisungi na ntango ya mpasi;
ya komona yango, ntango monene oyo ekómi pene sikawa, ba-
bombe atomique, makambo minene oyo ezali kozela biso.
133 Mpe nabondeli, Tata na Likolo, ete Ópambola bato oyo, mpe
lelo, Ótia loboko na Yo likoló na bango mpe Ólongola masumu
na nko mpe ntembe na bango nyonso. Mpe tika ete bábwaka
kazáka na bango ya kala, oyo esili koliama na boyengebene ya
bango moko, epai wapi bankusu ná makélele, mpe bandonge
ya kisolóka mpe ya mimesano ya mangomba, esili kotobola
yango, mpe (yango) ekosimba lisusu te. Tika ete bábwaka yango,
básembola maboko mpe bázua kazaka ya Nkolo Yesu. Báloba:
“Natieli Ye motema. Naláti boyengebene ya ngai te, to makanisi
na ngai moko te, Kasi, kobanda na ngonga oyo, natieli Yo
motema.” Sálá ete báyamba yango, Tata, mpo tosengi yango na
Nkombo na Klisto. Amen. 

Liyebisi ya makoki ya mokolo­eloko

Makoki nyonso ekopesama na ndingisa. Búku oyo, ekoki kozala
imprimé namasíni ya ndakompo na yomoko to kokabama, ofelé, lokola
esalelo mpo na kopalanganisa Nsango Malamu ya Yesu Klisto. Búku
oyo ekoki kotekama te, koyíkanisama te, kotiama na site internet te,
kobombama mpo na kolukaluka te, kolimbolama na nkota mosusu te,
to kosalela yangompo na kosengamisolo te, kozanga ndingisa ekomami
mpenza na Voice Of God Recordings®.
Soki olingi koyebamakambomosusu to kozua bisalelomosusu, komélá:

